
Bhasmasuraputradurasadahkrita Shiva Stuti

భస్మాసురపుత్రదురాసదఃకృతా  శివస్తుతిః

త్వం జగత్కారణం దేవ పరమానన్దవిగ్రహః   ।
క్షరాక్షరాతీతతనుర్గుణత్రయవికారకృత్   ॥ ౪౯॥
గుణాతీతో జ్ఞానమయో  వ్యక్తావ్యక్తవిధానవిత్  ।
మునిధ్యేయతనుః సర్వభక్తానుగ్రహకారకః  ॥ ౫౦॥
బ్రహ్మాణ్డానామనన్తానాం   హేతుః శ్రేయస్కరః  సతామ్ ।
అఖణ్డానన్దపూర్ణస్త్వమమోఘఫలదాయకః     ॥ ౫౧॥
సర్వాధారః సర్వసహః సర్వశక్త్యుపబృంహితః ।
పృథివీవాయుసలిలవహ్నితేజః స్వరూపవాన్ ॥ ౫౨॥
అద్య ధన్యం తపో నేత్రే పితరౌ జన్మ తే యతః ।
దృష్టం  స్వరూపం సాక్షాన్మే గతం పాపం లయం పరమ్ ॥ ౫౩॥
యోగిత్దృచ్ఛ్రుతివాచో యో గోచరో న కదాచన ।
ఇదానీం వరయే దేవ తన్మే త్వం దాతుమర్హసి  ॥
శివ ఉవాచ ।
నిశ్శఙ్కం వరయాశు త్వం సర్వం దాస్యేఽతిదుర్లభమ్  ॥ ౫౪॥
స్తోత్రేణ  తపసా చైవ  ప్రణయేన  సుతోషితః ।
మునిరువాచ ।
తతో వవ్రేఽయం  దేవాత్ సుప్రసన్నాత్  సదాశివాత్ ॥ ౫౫॥
చతురాకరజేభ్యో మే మా మృత్యుః సమ్భవేదితి ।
యక్షరక్షఃపిశాచేభ్యో దేవదానవకిన్నరాత్ ॥ ౫౬॥
మునిమానవగన్ధర్వసర్పేభ్యో  హి వనేచరాత్ ।
దృష్ట్వా  రూపం మదీయం తు త్రసేయూ  రణమూర్ద్ధని  ॥ ౫౭॥
సర్వే దేవా మహాభాగ !సురరాజ్యం చయచ్ఛ మే ।
సంస్మృతిశ్చరణే నిత్యం భక్తిస్తేఽవ్యభిచారిణీ   ॥ ౫౮॥

భస్మాసురపుత్రదురాసదఃకృతా  శివస్తుతిః

శివ ఉవాచ ।
ఏకాం శక్తిం  వినా సర్వం దేవేభ్యోఽదాయి తేఽభయమ్ ।
శక్తితేజోద్భవః  కశ్చిజ్జిత్వా  సఞ్జీవయిష్యతి  ॥ ౫౯॥
శిరసి స్థాప్య  చరణం ధరిష్యతి నిరన్తరం ।
నిష్కాశితో యదా తేన చరణస్తే శిరోగతః ॥౬౦॥
తదా పునస్త్రిలోకీం  త్వం బలాజ్జేష్యసి  తేజసా ।
భక్తిశ్చ మే దృఢతరా స్మృతిస్తే వై భవిష్యతి ॥౬౧॥
గృత్సమద ఉవాచ ।
ఏవం దత్త్వా వరాఁస్తస్మై  శివోఽన్తర్ధానమన్వగాత్  ।
దురాసదోఽపి స్వగృహమాయయౌహర్షనిర్భరః  ॥౬౨॥
ఇదం స్తోత్రం  పఠేద్ యస్తు సర్వాన్ కామానవాప్నుయాత్ ॥౬౩॥
ఇతి భస్మాసురపుత్ర దురాసదఃకృతా శివస్తుతిః సమ్పూర్ణా ॥
-॥ శ్రీగణేశపురాణం  క్రీడా  (ఉత్తర)ఖణ్డః  । అధ్యాయః ౩౮ ।౨.౩౮ ౪౯-౬౩॥
- .. shrIgaNeshapurANaM krIDA (uttara)khaNDaH . adhyAyaH 38 . 2.38 49-63..

